
 

ᑐᓴᒐᒃᓴᑦ ᓴᕿᑎᑕᐅᔪᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᖏᑦᑕ ᓈᓴᐅᑎᖓ: 12MN036 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓴᖅᑭᖅᑎᑦᓯᔪᑦ ᐃᓱᒪᒃᓴᖅᓯᐅᕈᑕᐅᒃᑲᓐᓂᖅᓯᒪᔪᑦ ᐅᓂᒃᑳᑦ ᐊᒻᒪ ᐊᑐᓕᖁᔭᐅᔪᑦ 

ᐅᑯᓄᖓ B2Gold “ᐅᒃᑯᓯᒃᓴᓕᐅᑉ ᖃᓂᒋᔮᓂ ᐊᓄᕆᑐᖅᑐᖅ ᐊᐅᓚᐅᑎᐅᔪᒫᖅᑐᑦ ᐃᑯᒪᓄᑦ” ᐱᓕᕆᐊᒧᑦ ᑐᒃᓯᕋᐅᑎ, 

ᑐᒃᓯᕋᐅᑕᐅᓯᒪᔪᖅ ᐋᖅᑭᒋᐊᖅᑕᐅᖁᔭᐅᓪᓗᓂ ᐅᒃᑯᓯᒃᓴᓕᖕᒥ ᒎᓗᓯᐅᕐᕕᒃ ᐱᓕᕆᔭᖅ 

ᐃᖃᓗᒃᑑᑦᑎᐊᖅ, ᓄᓇᕗᑦ − ᐊᐃᕆᓕ 12, 2024 – ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ 

ᑲᑎᒪᔨᑦ) ᓴᖅᑭᑦᑎᓚᐅᖅᐳᑦ ᐃᓱᒪᒃᓴᖅᓯᐅᕈᑕᐅᒃᑲᓐᓂᖅᑐᒥᒃ ᐅᓂᒃᑳᒥᒃ ᐊᒻᒪ ᐊᑐᓕᖁᔨᔾᔪᑎᓂᒃ (ᐅᓂᒃᑳᖅ) 

ᓴᖅᑭᑦᑎᖁᓪᓗᒋᑦ ᖃᐅᔨᔭᐅᔪᓂᒃ ᑲᑎᒪᔩᑦ ᖃᐅᔨᓴᕈᑎᖏᓐᓂᒃ B2Gold ᐅᕐᑯᓯᒃᓴᓕᒃ ᑯᐊᑉ.; (B2Gold, ᓴᕕᓇ ᒍᓕ ᓱᓕᓗ 

ᓯᐅᕗ ᑯᐊᑉ.) “ᐅᒃᑯᓯᒃᓴᓕᐅᑉ ᖃᓂᒋᔮᓂ ᐊᓄᕆᑐᖅᑐᖅ ᐊᐅᓚᐅᑎᐅᔪᒫᖅᑐᑦ ᐃᑯᒪᓄᑦ” ᐱᓕᕆᐊᕆᔭᐅᔪᒪᔪᒧᑦ ᑐᒃᓯᕋᐅᑎ 

(ᐆᒻᒪᖅᑯᑎᓕᕆᔨᒃᑯᓐᓄᑦ ᑐᒃᓯᕋᐅᑎ ᐅᕝᕙᓘᓐᓃᑦ ᑐᒃᓯᕋᐅᑎ), ᑐᒃᓯᕋᐅᑦ ᐋᖅᑭᒋᐊᖅᑕᐅᖁᔭᐅᓪᓗᓂ ᐊᖏᖅᑕᐅᓯᒪᔪᒧᑦ 

ᐅᒃᑯᓯᒃᓴᓕᖕᒥ ᒎᓗᓐᓂᐊᕐᕕᒃ ᐱᓕᕆᐊᒧᑦ (ᐱᓕᕆᐊᖅ). ᓇᓗᓇᐃᔭᖅᓯᒪᓪᓗᑎᒃ ᑲᑎᒪᔩᑦ ᐅᓂᒃᑳᖓᓂ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓱᓕᓐᓂᕆᓚᐅᖅᑕᖓ ᐊᒻᒪ ᐊᑐᓕᖁᔨᔾᔪᑎᖏᑦ ᓴᖅᑭᓚᐅᖅᐳᑦ 

ᐃᓱᒪᒃᓴᖅᓯᐅᕈᑕᐅᑦᑎᐊᓚᐅᖅᑐᓂᑦ ᐱᔭᕆᑐᔪᑦ ᐃᓱᒪᒋᔭᒃᓴᑦ, ᐃᓱᒫᓘᑕᐅᔪᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᓄᓇᖃᖅᑳᖅᓯᒪᔪᑦ 

ᖃᐅᔨᒪᔭᑐᖃᖏᑦ, ᐊᒻᒪ ᑐᑭᓯᒋᐊᒐᒃᓴᑦ ᐊᑐᐃᓐᓇᕈᖅᑎᑕᐅᔪᑦ ᑲᑎᒪᔨᓄᑦ ᖃᐅᔨᓴᖅᑕᐅᓂᓕᒫᖏᓐᓂᒃ. 

ᑖᒃᑯᐊ ᑐᙵᕕᒋᓪᓗᒋᑦ, ᑲᑎᒪᔩᑦ ᐋᖅᑭᒃᓯᓚᐅᖅᐳᑦ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᔪᓐᓇᐅᑎᖏᑦ (ᐸᐅᑎᓖᑦ ᐊᓄᕆᑐᖅᑐᑦ 

ᐊᐅᓚᐅᑎᕐᔪᐊᑦ, ᐹᑕᓖᑦ ᑐᖅᑯᖅᓯᓯᒪᕝᕕᖏᑦ, ᐊᒻᒪ ᓯᕿᓂᕐᒧᑦ ᐆᒻᒪᖅᑯᑎᑖᕈᑎᑦ) 400 ᑭᓚᒦᑕᓂᒃ ᐅᖓᓯᒃᑎᒋᕗᖅ (249 

ᒪᐃᓕᓂᒃ) ᐃᖃᓗᒃᑑᑦᑎᐊᑉ ᐊᑭᓐᓇᖓᓂ ᖃᐅᔨᒪᔭᐅᙱᖦᖢᓂᓗ: 

▪ ᑐᒃᑐᐃᑦ ᑎᖕᒥᐊᓪᓗ ᑕᒡᔪᐊᕐᕕᒋᕙᒃᑕᖏᑦ; 

▪ ᐊᖑᓇᓱᒃᑏᑦ ᐃᓂᒋᕙᒃᑕᖏᑦ; ᐊᒻᒪᓗ 

▪ ᑐᒃᑐᐃᑦ ᓄᕐᕆᐅᕐᕕᖏᑦ ᐅᕝᕙᓘᓐᓃᑦ ᓄᕐᕆᐅᕌᓂᒃᑎᓪᓗᒋᑦ. 

ᑐᒃᓯᕋᐅᑖ ᐱᐅᙱᑦᑐᓂᒃ ᐊᒃᑐᐃᔾᔪᑕᐅᑐᐃᓐᓇᕆᐊᖃᕐᓂᖓ ᐃᓄᖕᓄᑦ ᐊᒻᒪ ᓄᓇᒥᐅᑕᓄᑦ ᐆᒪᔪᕐᓄᑦ ᓲᕐᓗ ᑐᒃᑐᐃᑦ, 

ᑎᖕᒥᐊᑦ, ᐊᓯᖏᓪᓗ ᑭᒡᓕᖃᖅᑐᑦ. ᑕᐃᒪᐃᓐᓂᖓᓄᑦ, ᑲᑎᒪᔩᑦ ᕿᒥᕐᕈᕗᑦ ᑐᒃᓯᕋᐅᑎᒥᒃ ᐊᒻᒪᓗ ᓈᒻᒪᒋᔭᖃᖅᑐᒥᒃ 

ᖃᐅᔨᓴᕈᑕᐅᓂᐊᖅᑐᒥᒃ ᖃᓄᖅ ᐊᓯᐊᒍᑦ ᐆᒻᒪᖅᑯᑎᖃᕈᓐᓇᕐᒪᖔᑦ ᐊᑐᖅᑕᐅᓗᓂᓗ ᐅᑭᐅᖅᑕᖅᑐᒥ ᐊᕙᑎᖓᓂ. 

ᖃᐅᔨᓴᖅᑎᓪᓗᒋᑦ ᑲᑎᒪᔩᑦ ᖃᐅᔨᓚᐅᕆᕗᑦ ᖃᔅᓰᓐᓇᕐᓂᒃ ᐋᖅᑭᒃᑕᐅᓯᒪᙱᑦᑐᓂᒃ ᐱᓕᕆᔾᔪᑎᓄᑦ ᓈᒻᒪᙱᓪᓕᐅᕈᑎᓂᒃ 

ᐊᒻᒪ ᓄᓇᓕᖕᓂ ᐃᑲᔪᖅᓱᐃᔾᔪᑎᓂᒃ ᐊᕙᑎᓕᕆᓂᕐᒧᑦ ᐊᒻᒪ ᐃᓅᖃᑎᒌᓄᑦ ᒪᑭᑕᓇᓱᐊᕐᓂᕐᒧᓪᓗ ᐃᑲᔫᑎᓂᒃ 

ᓴᖅᑭᑐᐃᓐᓇᕆᐊᓕᖕᓂᒃ ᐱᓕᕆᐊᒧᑦ ᐊᓯᔾᔨᖅᐸᓪᓕᐊᔪᓄᑦ ᑕᑎᖃᕐᓗᑎᒃ ᐃᒐᓯᐅᑎᒨᖅᑐᓂᒃ ᐊᐅᓚᐅᑎᓂᒃ 

ᐆᒻᒪᖅᑯᑎᑐᕈᓯᕐᒧᑦ ᐱᓕᕆᐊᒧᑦ ᐱᓕᕆᐊᖑᖔᕈᓐᓇᖅᑐᓂᒃ ᐆᒻᒪᖅᑯᑎᑐᕈᓯᕐᓄᑦ ᐊᓄᕆᒃᑯᑦ ᐊᒻᒪ ᓯᕿᓂᕐᒧᑦ 

ᐆᒻᒪᖅᑯᑎᑐᕈᓯᒃᑯᑦ. ᑖᓐᓇ ᐃᑲᔪᖅᓱᐃᓂᖅ ᒪᓕᒋᐊᖃᖅᑎᑕᐅᓪᓗᓂ ᓴᐳᒻᒥᓗᒋᑦ ᓄᓇᒥᐅᑕᑦ ᐆᒪᔪᑦ ᐃᓚᐅᓪᓗᑎᒃ ᑐᒃᑐᑦ, 

ᑎᖕᒥᐊᑦ, ᑐᒃᑐᕙᐃᑦ, ᐅᒥᖕᒪᑦ, ᐊᒃᖤᑦ, ᐊᓯᖏᓪᓗ. ᑕᐃᒪᐃᓐᓂᖓᓄᑦ, ᑲᑎᒪᔩᑦ ᐊᑐᓕᖁᔨᔪᑦ ᐆᒻᒪᖅᑯᑎᓕᕆᕝᕕᖕᒧᑦ 

ᑐᒃᓯᕋᐅᑎ ᑲᔪᓯᔪᓐᓇᖅᑎᑕᐅᓗᓂ, ᒪᓕᒡᓗᑎᒃ ᐋᖅᑭᒋᐊᖅᑕᐅᔪᓂᒃ ᐱᓕᕆᐊᒃᓴᒧᑦ ᓇᓗᓇᐃᒃᑯᑕᖅ ᓈᓴᐅᑎᓕᒃ 007, 

ᐱᐅᓯᒋᐊᖅᑎᓪᓗᒍ ᐊᔾᔨᒌᙱᑦᑐᑦ ᐱᔾᔪᑕᐅᔪᑦ ᐱᓕᕆᐊᒧᑦ ᖃᐅᔨᓴᕈᑎᑦ, ᐊᒃᑐᐃᓗᐊᖅᑕᐃᓕᑎᑦᑎᓂᖅ, ᐊᒻᒪ 

ᓱᖏᐅᓴᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᑦ. 

 

 



 

ᑲᑎᒪᔩᑦ ᖃᐅᔨᓴᕐᓂᖏᑦ ᐆᒻᒪᖅᑯᑎᓕᕆᕝᕕᖕᒧᑦ ᑐᒃᓯᕋᐅᑎᒥᑦ ᐱᒋᐊᓚᐅᖅᑐᖅ ᐅᑐᐱᕆ 2022−ᒥᑦ. ᑕᐃᒪᙵᑦ ᑐᒃᓯᕋᐅᑦ 

ᐱᔭᐅᓚᐅᖅᑎᓪᓗᒍ, ᑲᑎᒪᔩᑦ ᐱᓕᕆᓯᒪᓕᖅᑐᑦ ᓄᓇᓕᖕᓂ ᑐᑭᓯᒋᐊᒐᒃᓴᓂᒃ ᐳᓚᕋᖅᑎᑦᑎᕙᒃᖢᑎᒃ 

ᐊᒃᑐᖅᑕᐅᑐᐃᓐᓇᕆᐊᓕᖕᓂᒃ ᕿᑎᕐᒥᐅᑦ ᓄᓇᓕᖏᓐᓂᒃ, ᑲᑎᒪᑎᑦᑎᖃᑦᑕᖅᓯᒪᕗᑦ ᐅᐸᒡᓗᑎᒃ ᑲᑎᒪᔪᓂᒃ, ᓄᓇᓕᖕᓂ 

ᑲᑎᒪᑎᑦᑎᔪᓂᒃ, ᐊᒻᒪ ᑲᑎᒪᔭᖅᑐᖅᑐᓂᒃ ᑲᑎᒪᔪᓂᒃ ᐃᖃᓗᒃᑑᑦᑎᐊᒥ ᐅᑐᐱᕆ 2023−ᒥ (ᐃᓚᓕᐅᔾᔭᐅᓪᓗᑎᒃ ᐃᓚᐅᔪᑦ 

ᕿᑎᕐᒥᐅᓂ ᐊᒻᒪ ᐊᑕᐸᔅᑲ ᑎᐊᓂᓱᓚᐃᓐ ᓄᓇᓖᑦ ᓴᔅᑳᑦᓱᐋᓐ ᐅᐊᖕᓇᖓᓂ), ᐊᒻᒪ ᐃᓄᓕᒫᓂᒃ ᑲᑎᒪᑎᑦᑎᓪᓗᑎᒃ 

ᐃᖃᓗᒃᑑᑦᑎᐊᒥ ᕕᕗᐊᕆ 27-29−ᒥ, 2024−ᒥ ᐱᓕᕆᔾᔪᑎᓂᒃ ᑲᑎᒪᑎᑦᑎᓗᑎᒃ ᐊᒻᒪ ᑭᖑᓪᓕᖅᐹᒥ ᓄᓇᓕᖕᓂ 

ᑲᑎᒪᑎᑦᑎᓗᑎᒃ. 

ᐆᒻᒪᖅᑯᑎᓕᕆᕝᕕᖕᒧᑦ ᑐᒃᓯᕋᐅᑎᒥ, B2Gold ᑐᒃᓯᕋᕐᖢᑎᒃ ᐃᓚᓯᓗᑎᒃ ᐊᑖᓃᑦᑐᓂᒃ ᐱᔭᐅᖔᕈᓐᓇᖅᑐᓂᒃ ᐆᒻᒪᖅᑯᑎᓄᑦ 

ᒪᑭᐅᒪᐃᓐᓇᕈᑎᒃᓴᓂᑦ ᐅᒃᑯᓯᒃᓴᓕᖕᒥ ᒎᓗᓯᐅᕐᕕᖕᒥ: 

▪ 13 ᐊᓄᕆᑐᖅᑐᑦ ᐊᐅᓚᐅᑎᑦ (ᐊᑐᓂ ᐆᒃᑐᕋᐅᑎᖃᕐᖢᑎᒃ 4-4.5 ᒥᐊᒐᕗᐊᑦᔅ ᐊᒻᒪ ᐃᒪᓐᓇᐸᓗᒃ 180 ᒦᑕᑦ 

(590 ᐃᓯᒃᑲᑦ) ᖁᑦᑎᒃᑐᖅ ᐊᒻᒪ ᐅᖓᓯᒃᑎᒋᔪᖅ 500 ᒦᑕᑦ (1,640 ᐃᓯᒃᑲᑦ) ᐊᒻᒪ ᐊᒃᑐᐊᓂᓖᑦ ᐊᖅᑯᑎᓄᑦ 

ᐅᐊᔭᓄᓪᓗ ᐅᐊᔭᑦ; ᓱᓕᓗ 

▪ ᓴᓇᓗᑎᒃ 400 ᒦᑕᒥᒃ x 400 ᒦᑕᓂᒃ (1,312 ᐃᓯᒐᑦ x 1,312 ᐃᓯᒐᑦ) ᖃᐅᓯᔾᔭᐃᒃᑯᑎᒥᒃ ᐅᖅᓱᐊᓗᑐᐃᓐᓇᕐᒧᑦ 

ᐊᐅᓚᔪᓐᓇᐅᑦ ᐊᐅᓚᐅᑎᖃᕐᕕᐅᑉ ᖃᓂᒋᔮᓂ ᐃᓚᖃᕐᓗᓂ ᐹᑕᓖᒨᖅᑐᒥᒃ ᑐᖅᑯᖅᓯᓯᒪᕝᕕᖕᒥᒃ ᖁᓕᓂᒃ (10) 

40-ᓂᒃ ᐃᓯᒐᓂᒃ ᑕᑭᓂᓕᖕᓂᒃ ᐅᒥᐊᕐᔪᐊᓂᒃ ᐅᕝᕙᓘᓐᓃᑦ ᓇᓕᒧᒃᓱᖅᑐᓂᒃ ᐃᒡᓗᕐᔪᐊᓂᒃ ᓯᕿᓂᕐᒧᓪᓗ 

ᓵᑦᑐᐱᐊᓂᒃ (200 ᒦᑕᑦ 400 ᒦᑕᑦ [656 ᐃᓯᒐᑦ x 1, 312 ᐃᓯᒐᑦ]). 

ᖃᐅᔨᓴᖅᑕᐅᑎᓪᓗᒍ, ᑲᑎᒪᔩᑦ ᑐᓴᓚᐅᖅᐳᑦ ᐱᓕᕆᔨᐅᖃᑎᒌᓂᒃ ᖃᔅᓰᓐᓇᑯᓗᖕᓂ ᐋᖅᑭᒃᑕᐅᓯᒪᙱᑦᑐᓂᒃ 

ᐱᓕᕆᔾᔪᑎᓄᑦ ᓈᒻᒪᙱᓪᓕᐅᕈᑎᖃᕐᓂᖏᓐᓂᒃ ᑐᒃᓯᕋᐅᑎᒧᑦ ᐊᒃᑐᐊᓂᓕᖕᓂᒃ. ᑲᑎᒪᔩᑦ ᑐᓴᓚᐅᕆᕗᑦ ᓄᓇᓕᖕᓂ 

ᑭᒡᒐᖅᑐᐃᔨᓂᒃ ᐊᒻᒪ ᐃᓄᖕᓂᒃ ᐃᑲᔪᖅᓱᖅᑕᐅᕐᔪᐊᓚᐅᕐᓂᖏᓐᓂᒃ ᑐᒃᓯᕋᐅᑎᒧᑦ ᐱᔾᔪᑎᒋᓪᓗᒍ ᐱᐅᔪᒥᒃ 

ᐊᒃᑐᐃᑐᐃᓐᓇᕆᐊᖃᕐᓂᖏᓐᓂᒃ ᒥᒃᖠᒋᐊᖅᑎᓪᓗᒍ ᐱᓕᕆᐊᑉ ᓯᓚᒧᑦ ᐅᖅᑰᓯᕙᓪᓕᐊᓐᓇᖅᑐᓄᑦ ᐳᔪᕐᓗᖕᓄᑦ ᐃᓯᐊᕿᔪᑦ 

50%−ᒥ, ᒥᒃᖠᒋᐊᕈᑕᐅᓗᓂ ᐊᑐᖅᑕᐅᖃᑦᑕᕐᓂᖓ ᐊᒻᒪ ᓄᒃᑕᖅᑎᑕᐅᓂᖓ ᐅᖅᓱᐊᓗᒃ, ᐱᑕᖃᕈᓐᓃᕈᑕᐅᓇᔭᖅᖢᓂ 

350−ᖏᖅᓱᓪᓗᐊᕐᓗᒍ ᐊᐅᓪᓚᕐᓂᐅᓲᓂᒃ ᐊᕐᕌᒍᑕᒫᑦ ᑕᕆᐅᒃᑯᑦ ᐊᖅᑯᑎᒃᑯᑦ ᒎᓯ ᐅᔭᕋᖕᓂᐊᕐᕕᖕᒧᑦ ᐅᑭᐅᒃᑯᑦ ᓯᑯᒃᑯᑦ 

ᐊᖅᑯᑎᒃᑯᑦ ᐊᑭᒃᖠᒋᐊᕈᑕᐅᓗᓂᓗ, ᐃᓯᐊᕿᓗᐊᕈᓐᓃᕐᓗᓂ ᐊᑐᙱᓐᓂᕐᓴᐅᓕᕐᓗᑎᒃ ᐅᖅᓱᐊᓗᖕᒨᖅᑐᓂᑦ ᐊᐅᓚᐅᑎᓂᑦ, 

ᐱᕕᖃᖅᑎᑦᑎᓗᑎᒡᓗ ᐱᓕᒻᒪᒃᓴᐃᓂᖕᒥᑦ ᐱᔪᓐᓇᖕᓂᖕᒥᓪᓗ ᐱᕈᖅᐸᓪᓕᐊᑎᑦᑎᓂᖕᓂᑦ ᑐᕌᖓᔪᑦ ᓴᓇᔭᐅᓂᖓᓄᑦ 

ᐊᐅᓚᑕᐅᓂᖏᓐᓄᓪᓗ ᐊᓯᐊᒍᑦ ᐆᒻᒪᖅᑯᑎᓕᕆᓂᖕᓂᑦ. 

ᑭᓯᐊᓂ, ᑲᑎᒪᔩᑦ ᑐᓴᓚᐅᖅᐳᑦ ᑖᒃᑯᓂᖓ ᐃᑲᔪᖅᓱᐃᔪᓂᒃ ᒪᓕᒋᐊᖃᖅᑎᑕᐅᓪᓗᑎᒃ ᑐᒃᓯᕋᐅᑎᒧᑦ ᐱᓕᕆᐊᖑᓪᓗᓂ 

ᓄᖅᑲᖅᑎᑦᑎᔾᔪᑕᐅᓇᔭᖅᖢᓂ ᐊᓄᕆᒨᖅᑐᓂᒃ ᐸᐅᕋᐅᔭᕐᓂᒃ, ᓯᕿᓂᕐᒧᑦ ᐆᒻᒪᖅᑯᑎᑐᕈᓯᕐᓂᒃ, ᐹᑕᓖᓂᒃ 

ᐆᒻᒪᖅᑯᑎᑐᕈᓯᕐᓂᒃ, ᐅᐊᔭᓂᒃ, ᐊᒻᒪ ᐊᖅᑯᑎᓂᒃ ᐊᒃᑐᐃᓂᕐᓗᒍᑕᐅᓲᓂᒃ ᐊᐅᓚᓂᕆᔭᐅᔪᓄᑦ, ᐱᐅᓯᖏᓐᓄᑦ, ᐊᒻᒪ 

ᐅᓄᕐᓂᕆᔭᖏᓐᓄᑦ ᑐᒃᑐᐃᑦ, ᑎᖕᒥᐊᑦ, ᐅᒥᖕᒪᐃᑦ, ᑐᒃᑐᐃᑦ, ᓇᓄᐃᑦ, ᐊᓯᖏᓪᓗ ᓄᓇᒥᙶᖅᑐᑦ ᐆᒪᔪᑦ ᑕᐅᕙᓂ. ᓄᓇᓖᑦ 

ᐊᒻᒪ ᓄᓇᓕᖕᓂ ᐱᓕᕆᔩᑦ ᓇᓗᓇᐃᖅᓯᔪᒪᓚᐅᕆᕗᑦ ᐃᓄᐃᑦ ᐃᖅᑲᓇᐃᔭᖅᑎᑦ ᒫᓐᓇ ᐅᖅᓱᐊᓗᒃᓯᐅᖅᑐᑦ ᓄᓇᓯᐅᑎᓂᒃ 

ᐅᑭᐅᒃᑯᑦ ᓯᑯᒃᑯᑦ ᐊᖅᑯᑎᒃᑯᑦ ᐱᕕᖃᕐᓂᖏᓐᓂᒃ ᓅᑦᑐᓐᓇᕐᓗᑎᒃ ᐊᓯᖏᓐᓄᑦ ᐃᖅᑲᓇᐃᔮᒃᓴᓄᑦ ᐱᓕᕆᐊᖅ 

ᓅᑉᐸᓪᓕᐊᓕᖅᐸᑦ ᐊᓯᐊᒍᖔᖅ ᐆᒻᒪᖅᑯᑎᑐᕈᓯᕐᓄᑦ ᐊᒻᒪ ᐅᖅᓱᐊᓗᖕᒧᑦ ᓄᒃᑕᐅᑎᑦ ᐅᔾᔨᕐᓇᖅᑐᒥᒃ ᒥᒃᖠᒋᐊᖅᑕᐅᒃᐸᑕ. 

ᑕᑯᒃᓴᐅᑎᓪᓗᒋᑦ ᑐᑭᓯᒋᐊᒐᒃᓴᑦ ᐊᒻᒪ ᖃᐅᔨᒪᓂᕆᔭᐅᔪᑦ ᑲᑎᒪᔨᓄᑦ ᑐᒃᓯᕋᐅᑎᐅᑉ ᒥᒃᓵᓄᑦ, ᐊᒻᒪ ᒪᓕᒐᖃᕐᓗᑎᒃ 

ᐃᑲᔪᖅᓱᐃᔾᔪᑎᑦ ᐆᒻᒪᖅᑯᑎᓕᕆᔨᒃᑯᓐᓄᑦ ᑐᒃᓯᕋᐅᑎᒧᑦ, ᑲᑎᒪᔩᑦ, ᐱᔾᔪᑎᓄᑦ ᓇᓗᓇᐃᖅᓯᒪᔪᓄᑦ ᐅᓂᒃᑳᒥ, 

ᐋᖅᑭᒃᓯᓚᐅᖅᐳᑦ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᐅᑎᖓ ᑲᔪᓯᔪᓐᓇᕐᓂᖓᓂᒃ ᐱᐅᓯᖃᕐᓗᑎᒃ ᐱᐅᔪᓂᒃ ᐊᕙᑎᓕᕆᓗᑎᒃ ᐊᒻᒪ 

ᐃᓅᖃᑎᒌᑦ ᒪᑭᑕᓇᓱᐊᕐᓂᕐᒧᓪᓗ ᐊᒃᑐᐃᔾᔪᑎᑦ ᒥᒃᖠᒋᐊᕈᑕᐅᔪᓐᓇᖅᖢᑎᒡᓗ ᐱᐅᙱᑦᑐᓂᒃ ᐊᕙᑎᒧᑦ ᐊᒻᒪ ᐃᓅᖃᑎᒌᓄᑦ 

ᒪᑭᑕᓇᓱᐊᕐᓂᕐᒧᓪᓗ ᐊᒃᑐᐃᔾᔪᑕᐅᑐᐃᓐᓇᕆᐊᓕᖕᓂᒃ ᑐᒃᓯᕋᐅᑎᒧᑦ ᐊᑐᐃᓐᓇᕈᖅᑎᑕᐅᔪᑦ ᑐᒃᓯᕋᐅᑎᒧᑦ ᑲᔪᓯᑎᑕᐅᓗᑎᒃ 

ᒪᓕᒡᓗᑎᒃ ᐱᑕᖄᓂᒃᑐᓂᑦ ᐋᖅᑭᒋᐊᖅᑕᐅᓯᒪᔪᓂᒡᓗ ᐊᑐᕆᐊᓕᖕᓂᑦ ᐊᒻᒪ ᖃᓄᐃᑦᑑᓂᖏᑦ ᐱᓕᕆᐊᒧᑦ ᓇᓗᓇᐃᒃᑯᑕᖅ 

ᓈᓴᐅᑖ 007. ᐱᓗᐊᖅᑐᒥᒃ, ᑲᑎᒪᔩᑦ ᐱᖁᔨᕗᖔᓕᐅᖅᐳᑦ ᑲᒪᒋᔭᒃᓴᖃᖅᑐᒧᑦ ᒥᓂᔅᑕᒧᑦ(ᓄᑦ) ᐆᒻᒪᖅᑯᑎᓕᕆᔨᒃᑯᑦ 

ᑐᑦᑕᕐᕕᖕᒧᑦ ᑐᒃᓯᕋᐅᑦ ᐱᓕᕆᐊᖑᔪᓐᓇᕐᓗᓂ ᒫᓐᓇ, ᐱᖁᔨᕗᖔᓕᐅᕐᓗᑎᒡᓗ: 

- ᐅᑉᓗᒥ ᑐᓴᒐᒃᓴᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᐱᓕᕆᐊᖓᓐᓄᑦ ᓇᓗᓇᐃᒃᑯᑕᖅ ᓈᓴᐅᑎᓕᒃ 007 

ᐊᒃᑐᐊᓂᖃᖁᓪᓗᒍ ᓅᑕᐅᓂᖓ ᓇᖕᒥᓂᖃᕐᓂᖅ ᐊᖏᖅᑕᐅᓯᒪᔪᒥᒃ ᐅᒃᑯᓯᒃᓴᓕᖕᒥ ᐱᓕᕆᐊᖑᓂᑯ ᓴᐲᓇ 

ᒎᓗᒥ ᐊᒻᒪ ᓯᐅᕗ ᑯᐊᑉ.−ᒥ B2Gold ᐅᕐᑯᓯᒃᓴᓕᒃ ᑯᐊᑉ.; 



 

- 11−ᓂᒃ ᐊᑐᕆᐊᓖᑦ ᒪᓕᒋᐊᓖᓪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᐱᓕᕆᐊᖏᑕ ᓇᓗᓇᐃᒃᑯᑕᖓᑕ ᓈᓴᐅᑖ 

007 (ᓈᓴᐅᑖ 9 ᐊᒻᒪ ᓈᓴᐅᑖ10 ᓂᐱᖅᑯᖅᑐᔪᑦ ᐊᒻᒪ ᐃᕗᒃᑕᖅᑐᖅ; ᓈᓴᐅᑖ 12 ᖁᐊᖑᐃᓐᓇᖅᑐᖅ; 

ᓈᓴᐅᑖ 34 ᐱᕈᖅᑐᑦ; ᓈᓴᐅᑖ 39, ᓈᓴᐅᑖ 41, ᐊᒻᒪ ᓈᓴᐅᑖ 51 ᑐᒃᑐᐃᑦ; ᓈᓴᐅᑖ 37, ᓈᓴᐅᑖ 45, 

ᐊᒻᒪ ᓈᓴᐅᑖ 50 ᓄᓇᒥᐅᑕᑦ ᐆᒪᔪᑦ; ᐊᒻᒪ ᓈᓴᐅᑖ 53 ᑎᖕᒥᐊᑦ ᓇᔪᖅᐸᒃᑕᖏᑦ) ᐅᖃᐅᓯᐅᓯᒪᔪᑦ 

ᐊᒡᒍᖅᓯᒪᓂᓕᒃ 8.0; 

- ᐃᓚᒋᐊᖅᑕᐅᔪᖅ ᒪᕐᕉᖕᓄᑦ ᓄᑖᖕᓄᑦ ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ ᖃᓄᐃᑦᑑᓂᖏᑦ ᖃᓄᐃᑦᑑᓂᖏᓪᓗ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᓕᕆᐊᒧᑦ ᓇᓗᓇᐃᒃᑯᑕᖅ ᓈᓴᐅᑎᓕᒃ 007 ᐊᒃᑐᐊᓂᖃᖅᑐᖅ 

ᑎᖕᒥᐊᓄᑦ ᑎᑭᑉᐸᒃᑐᓄᑦ ᐊᒻᒪ ᐱᖅᑯᓯᑐᖃᒃᑯᑦ ᓄᓇᒥᒃ ᐊᑐᕐᓂᖅ − ᐊᖑᓇᓱᖕᓂᖅ, ᐊᒻᒪ ᐊᑕᐅᓯᖅ (1) 

ᐃᓄᖕᓄᑦ−ᒪᑭᒪᓇᓱᐊᕐᓂᕐᒧᑦ ᑐᑭᖓ ᐊᒻᒪ ᖃᓄᐃᓕᖓᓂᖓ (ᐃᓄᐃᑦ ᐊᒻᒪ ᓄᓇᓕᖕᓂ 

ᐃᖅᑲᓇᐃᔭᖅᑎᑦ/ᑳᓐᑐᓛᒃᑎᑦᑎᔪᑦ); ᐊᒻᒪᓗ 

- ᐃᓚᒋᐊᖅᑕᐅᔪᑦ ᖃᐅᔨᓴᕐᓂᕐᒧᑦ ᐅᓂᒃᑳᓕᐅᕐᓂᕐᒧᓪᓗ ᐱᓕᕆᐊᓄᑦ ᑐᕌᖓᔪᑦ ᐋᖅᑭᒋᐊᖅᓯᒪᔪᒧᑦ 

ᐅᒃᑯᓯᒃᓴᓕᖕᒥ ᒎᓗᓕᕆᓂᕐᒧᑦ ᐱᓕᕆᐊᒧᑦ ᓇᓗᓇᐃᖅᓯᒪᔪᖅ ᐃᓚᖓᓂ 8.1 ᐊᒻᒪ 8.3. 

ᑲᑎᒪᔩᑦ ᖁᔭᓕᔪᒪᕗᑦ ᐃᓚᐅᔪᓕᒫᓂᒃ ᖃᐅᔨᒪᔭᒥᓂᒃ, ᐱᓕᕆᖃᑦᑕᖅᓯᒪᔭᒥᓂᒃ, ᐊᒻᒪ ᐃᓱᒪᒋᔭᒥᓂᒃ ᑲᑎᒪᔨᓄᑦ 

ᐃᑲᔪᓚᐅᖅᑐᓪᓗ ᓈᒪᔪᒥᒃ ᐊᒻᒪ ᓈᒻᒪᖅᑯᑦᑎᔪᒥᒃ ᖃᐅᔨᓴᕈᑎᒥᒃ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᐅᑎᖓᓂᒃ. 

ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓂᖓ ᐅᓂᒃᑳᖅ ᐊᒻᒪ ᐊᑐᓕᖁᔭᐅᔪᑦ ᐃᓚᖃᖅᐳᑦ ᑐᑭᓯᓇᖅᑐᓂᒃ−ᐅᖃᐅᓯᕐᓂᒃ 

ᓇᓗᓇᐃᖅᓯᒪᔪᓂᒃ ᑎᑎᖅᑲᓂᒃ ᐊᑐᐃᓐᓇᐅᑎᑦᑎᔪᓂᒃ ᕿᒥᕐᕈᔭᐅᓯᒪᔪᓂᒃ ᑲᑎᒪᔩᑦ ᐃᓱᒪᓕᐊᕆᔭᖏᓐᓂᒃ ᓈᓚᒃᑎᓕᒫᓄᑦ. 

ᐃᓱᒪᒋᔭᐅᒃᑲᓐᓂᕐᓂᖓ ᐅᓂᒃᑳᖅ, ᓇᓗᓇᐃᖅᓯᒪᔪᑦ ᑎᑎᖅᑲᑦ, ᐊᒻᒪ ᐱᖁᑎᓕᒫᑦ ᐊᒃᑐᐊᓂᓖᑦ ᐅᒃᑯᓯᒃᓴᓕᐅᑉ ᖃᓂᒋᔮᓂ 

ᐊᓄᕆᑐᖅᑐᖅ ᐊᐅᓚᐅᑎᐅᔪᒫᖅᑐᑦ ᐃᑯᒪᓄᑦ ᑐᒃᓯᕋᐅᑎᒧᑦ ᐊᑐᐃᓐᓇᐅᔪᑦ ᖃᕋᓴᐅᔭᒃᑯᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐃᓄᖕᓄᑦ ᐊᑎᓕᐅᖅᑕᐅᕝᕕᖕᒥ ᐅᕙᓂ https://www.nirb.ca/project/125740. 

 

ᑎᑎᕋᖅᑐᖅ, 

 
ᐃᐅᐸᑦ ᐃᕼᐊᓗᐊᖅ 

ᐃᒃᓯᕙᐅᑕᓕᒃ ᑐᒃᓕᖓ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 

 

 

ᑐᑭᓯᑲᓂᕈᐊᕈᕕᑦ, ᑐᓴᕈᑎᓕᕆᔨᑦ ᐅᑯᓄᖓ ᐅᖃᕈᖕᓇᖅᐳᑦ: ᕌᐱᓐ R.R. ᓯᖕᑭᓕᐅᕐ, ᑐᑭᒧᐊᒃᑎᑦᑎᔨᒻᒪᕆᒃ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

(866) 233-3033 ᐅᕝᕙᓘᓐᓃᑦ rsinclaire@nirb.ca 

 

https://www.nirb.ca/iu/project/125740
mailto:rsinclaire@nirb.ca

